
RESUMO

Esta en cuestion aproximar a romaxe e os nacionalismos cristians galegos as vésperas da Guerra Civil Espafiola.
A festa relixiosa aqui sera tratada a partir de dfias cuestions: a) gardaba, asi entendian os nacionalistas galegos, as
marcas do ser galego, aspecto fundamental para a invencion dunha nacionalidade; e, b) as percepcions de tempo e de
historia deses galeguismos eran de natureza teleoloxica. Tdmase como referencia para tratar desas cuestions a obra
de Ramon Otero Pedrayo (1888-1976), prolifico e destacado galeguista do periodo.

RESUMEN

Esta en cuestion aproximar la peregrinacion y los nacionalismos cristianos gallegos en la vispera de la Guerra
Civil Espafiola. La fiesta religiosa sera tratada aqui a partir de dos cuestiones: a) guardaba, asi entendian os naciona-
listas galegos, las marcas del ser gallego, aspecto fundamental para la invencion de una nacionalidad; y, b) las per-
cepciones de tiempo y de historia de esos galleguismos eran de naturaleza teleoldgica. Se toma como referencia para
tratar esas cuestiones la obra de Ramon Otero Pedrayo (1888-1976), prolifico y destacado galleguista de este perio-
do.

PALABRAS CHAVE: Fiesta Religiosa, Romeria, Peregrinacion, Nacionalismo Gallego, Historia de Galicia, Teoria de
la Historia, Providencialismo.

ABDALLA DUARTE, J. (2010): “Peregrinacion y galleguismo: la fiesta religiosa y el nacionalismo gallego en las vis-
peras de la Guerra Civil Espafiola”. Madrygal (Madr.), 13: 13-18.

ABSTRACT

The article approaches pilgrimage and the Galician Christian Nationalism just before the Spanish Civil War. The
religious festivity is dealt with based on two points: a) It had, according to the Galician nationalists, the marks of
being Galician, a fundamental aspect to the invention of a nationality; b) the time and history perceptions of these
Galicianisms were both of a teleological nature. The study of these issues is based on the work of Ramon Otero Pedra-
yo (1888-1976), a prolific and reknown Galicianist of the period.

PALABRAS CHAVE: Religious festivity, Pilgrimage, Galician Nationalism, History of Galiza, Theory of History, Pro-
videntialism.

1. INTRODUCION

Toérnase mais intensa, entre mediados do sécu-
lo XIX até as vésperas da Guerra Civil Espafiola
(1936-39), unha literatura de caracter nacionalista
entre algunhas das comunidades que compdn o
Reino de Espafia. Tamafio empefio traduciuse na
redaccion e votacion dos primeiros estatutos de
autonomia na década dos 30 do século XX, logo
invalidados polos conflitos que subverteron o pais.
O caso de Galiza aseméllase ao de Catalufia e ao de
Euskadi pola extensa e intrincada trama naciona-
lista. Os galeguistas, en lifias xerais durante ese
periodo, ocupéronse dun inventario da galicidade,
ou sexa, todo canto acreditaban que definia e deter-
minaba, ainda que de maneira imprecisa e ambi-
gua, o ser galego. Participaban asi, das discusions
correntes naquela altura sobre a presenza dun
Geist que lles permitise entender e xustificar a
existencia dunha nacion e ou nacionalidade no
interior do Estado espafiol.

En rigor, os heteroclitos nacionalismos galegos
que actuaron entre a segunda metade do século
XIX até a véspera da Guerra Civil Espafiola, foron,
na stia maioria, defensores de politicas autonomis-
tas en relacion ao goberno central. Ocuparonse con
problemas de duas ordes: a) na descuberta da
nacionalidade; e b) elaboraron unha percepcion de
tempo e de historia que puidese comportar a reali-
zacion de Galiza como nacion, pois, crian na exis-
tencia dun télos. Esas constancias tematicas con-
ferian a eses movementos unha marcha providen-
cialista.

A descuberta e a invencion da nacionalidade a
partir da determinacion de ambiguos elementos
fundantes permitialles crear un pasado, agora
nacional, organizar o presente e escribir, literal-
mente, o Futuro. A luz das filosofias romanticas,
desefidbase un pais dotado dunha identidade e
dindmica definidas, asi entendian os galeguistas,
na orixe e fundacidn histérica. Interesaba, pois,
entender cales eran os elementos culturais que

definian e determinaban o ser galego; inventariar,
en termos etnograficos, era par do acto de crear a
propia nacionalidade. Desta forma, as festas popu-
lares, as cantigas, a literatura oral e as artesanias,
de acordo cos galeguistas, eran expresions dun
enxebrismo. A agraria Galiza do inicio do século
pasado, segundo os nacionalistas cristians, tifia na
poboacion labrega a sua gran referencia para a des-
cuberta do ser galego. Elias Thomé¢ Saliba (1991:
55), a proposito dos esforzos de definicion desas
nacions e nacionalidades durante o século XIX,
observa como se creou, no limite, ese “ser dotado
de corpo e de alma, de alma mais do que corpo”.

Esa busca dos elementos fundantes acabou por
crear discursos que, no limite, insularizaban cada
unha desas nacions fronte 4s demais que com-
puiian o Reino de Espafia. Esas tensas discusions
nacionalistas (rexionalistas) circunscribianse nas
crises econdmica e politica —derrocada do Antigo
Réxime— que se arrastraba desde a Restauracion. A
disputa que entre absolutistas e liberais non logra-
ba un arranxo politico satisfactorio, basta atender
as diversas cartas constitucionais adoptadas e aos
constantes conflitos armados; xa se dixo, ademais,
que o XIX comezou e terminou coas armas no
pufio.

No caso galego, en particular, as estruturas
agrarias de dinamica fidalga foran, se son compa-
radas coas doutras rexions do Reino, desatadas con
maiores dificultades. Cedo outras rexions do Rei-
no adoptaron técnicas de produciéon agricola —
emprego de fertilizantes quimicos, por exemplo —
que aumentaban a produtividade. Como a renda
advinda do cultivo era, na maior parte, revertida
aos donos da terra — fidalgos e institucions relixio-
sas -, os labregos carecian de recursos para imple-
mentar o desenvolvemento das suas culturas agri-
colas. O proceso de pauperizacion da economia de
Galiza, segundo parte dos galeguismos, era o
resultado das politicas centralizadoras do goberno
de Madrid e se tornaba, desta maneira, importante
peza politica.

Os escritores espafiois —casteldns, catalans e
galegos, entre outros— desde mediados do século
XIX, produciron unha literatura e unha historio-
grafia que procurou resolver as chamadas cues-
tidns nacionais, ora determinando clivaxes, ora
reunido idiosincrasias. En lifias xerais, estaba en
cuestion entender “los males de patria” e presentar
as saidas necesarias. Esa urxencia de ordenacion
dos territorios e dos homes, sobre todo a partir da
chamada Generacion del 98, levaria escritores
como o Ortega y Gasset de “Muerte y Resurrec-

cion” a falar dos homes como “despaisados”, evi-
denciando o drama ontoldgico naquela altura vivi-
do: “hemos perdido el contacto con nuestro paisa-
je. Y, sin embargo, no es fuera donde notamos la
perturbacion, sino dentro de nosotros”.

2. NACIONALISMO CRISTIAN

Autores como Ramén Otero Pedrayo integran
o chamado nacionalismo cristian das décadas dos
20 e 30 do século pasado que defendia, naquela
altura, un galeguismo indisocidbel da relixion cris-
tid. Posicidon que se tornaba mais categoérica 4
medida que os socialismos se multiplicaban por
todo o Reino de Espafia desde o éxito da revolu-
cion bolxevique en outubro de 1917 en Rusia. En
boa medida, nos escritores galeguistas cristians
como Otero Pedrayo reverberan traballos como os
do vizconde René de Chateaubriand. En particular,
O Xenio do Cristianismo (1802), obra pertencente
4 literatura contrarrevolucionaria corrente no sécu-
lo XIX, e que atribuia ao Reino de Espaiia, mais ca
a outras nacions europeas, a primacia na recupera-
cion do continente, pois esta gardaba segundo
Chateaubriand, a enerxia necesaria 4 restauracion:
“separada das outras nacions, (Espafia) presenta ao
historiador un caracter ainda mais orixinal: a espe-
cie de inmobilidade de costumes en que repousa,
se callar, seralle util un dia”; estas reservas ser-
virian “cando os pobos europeos estiveren gasta-
dos pola corrupcion, sé6 Espafia podera rexurdir
radiante sobre a escena do mundo, porque o esen-
cial dos costumes subsiste ala” (1802: vol. 2, p.65).
Tratabase dunha lectura moralizadora que tivo boa
recepcion nos grupos galeguistas, en particular,
Otero Pedrayo.

A Galiza sofiada por Otero Pedrayo (1933: 120)
gardaba o que chamou o anhelo de Occidente e
haberia de ser, asi o desexaba, a responsabel dunha
nova fe e ética europeas. E, dentro desta perspecti-
va, a tumba apostolica e a peregrinacion xorden
como as marcas evidentes deste papel rexenerador
nas sociedades europeas. Vale observar que esta
literatura politica de matiz relixioso, en voga entre
mediados do XIX e inicio do XX, era extensa, lem-
bremos a Lamennais entre outros tantos. Diferen-
temente do que sustentan escritores como o Eric
Hobsbawm d’A Era dos Extremos (1989), os
nacionalismos cristians destes anos non estaban
necesariamente ligados aos réximes totalitarios.
Otero Pedrayo ¢ un bo exemplo desa literatura algo
distanciada.

3. AORDENACION DO TEMPO E DO
ESPAZO

A asociacion —historia nacional e haxiografia—,
desde o século XIX xa fora asumida por galeguis-
tas como o historiador Manuel Martinez Murguia,
autor da primeira cartilla de cufio galeguista La
Primera Luz: libro de lectura para uso de las
escuelas de primeras letras de Galicia (1859).
Murguia sistematizou neste traballo un panteon
galego que reuniu, entre outros, santos como a
Marifia de Augas Santas, e, o arcebispo compos-
telan Diego Xelmirez (séculos XI-XII). A historia,
nese caso, como magister vitae, a través desas
narrativas —historicas e haxiograficas— nun ton
educador, moralizante e galerista fundaba a Galiza
desexada.

No calendario galego as festas agrarias e reli-
xiosas encontranse ainda estreitamente ligadas e o
termo dunha colleita ¢ tantas veces o introito dun-
ha romaria; o campanario nesas paisaxes sinalaba
e escandia a pasaxe do tempo. Nese territorio de
cerca de 29 mil Km? poboado de cruceiros, marcos
e sepulcros, entre outros monumentos —de megali-
ticos a medievais, modernos e contemporaneos—
que empoan todos os camifios € marcan as paisa-
xes crean, no caso dos galeguistas, percepcions de
historia e de tempo de andaina providencialista ao
barallar presente e pasado.

Obras como o Liber Sancti Jacobi. Codex
Calixtinus (Libro de Santiago. Cddice Calixtino),
escrita aos que desexaban realizar a peregrinacion
na Idade Media, creou unha paisaxe que se con-
fundia cos pasos da Paixon. A través dunha narra-
tiva encantadora e sacralizadora dos espazos, o
Coddice informaba e guiaba peregrinos no Camifio
de Santiago de Compostela. Itinerarios, estradas,
etapas, vilas, sepulcros de santos e igrexas sinali-
zaban as paisaxes épicas que tratou Ernest Curtius
(1946: 259), isto &, tratase dunha tdpica da Nature-
za que desexa compor o escenario dun acontece-
mento relevante, algo a ser cantado e lembrado.
Lese, por exemplo, no libro cinco, Liber Peregri-
nationis (Libro do Peregrino), en particular no
capitulo 7, sobre os “Corpos de santos que descan-
san no camifio de Santiago e que tefien que visitar
os peregrinos”, onde cofiecemos a indicaciéon da
sepultura de San Leonardo de Limoges. Estes
camifios galegos, de acordo coa perspectiva dos
nacionalistas cristidns, estaban cargados de signi-
ficados que eran cofiecidos de antemén e gardaban,
asi o crian, moito da natureza nacional.

Non 4 toa, Otero Pedrayo e Vicente Risco, entre
outros galeguistas, argumentaron favorabelmente
sobre o papel que a camifiada —no caso, peregrina-
cion relixiosa, etnografica e xeografica— asumia
nos seus respectivos traballos. Un bo exemplo foi
dado por Risco na introducién que este escribiu
para o libro de Otero Pedrayo en que ¢ narrada a
peregrinacion feita por ambos a Santo André de
Teixido en 1929. Esas paisaxes épicas eran impor-
tantes nas suas definicions e delimitaciéns dunha
nacionalidade. Edificacions como os castros e os
cruceiros, cantigas de roda e historias de mouros
encantados, eran, crian os galeguistas, elementos
indicadores dunha personalidade historica e cultu-
ral que os singularizaba das outras Espaiias. Entre
todos eses lugares da memoria, a tumba apostdlica
de Santiago e a peregrinacion —paisaxe xeografica
e haxiogréfica—, son aqui consideradas pola impor-
tancia asumida nos nacionalismos cristians.

O estudo da historia presentdbase naquela altu-
ra como un campo privilexiado para se construir a
nacion; e, os galeguismos da segunda metade do
século XIX e inicio do XX, elixiron a Idade Media,
en particular pola importancia de Santiago de
Compostela —centro relixioso e poitico—, a sua Ida-
de de Ouro. Se a época vivida por eses escritores
era percibida como de perda e ruptura —aceleradas
transformacions historicas e alargamento da crise—
crian nun tempo de remision e de restauracion. A
historia, dentro desa perspectiva, asumiu, en parte
dos galeguismos, o papel dunha escatoloxia nacio-
nal.

4. A COSMOGONIA DE OTERO PEDRAYO

A concepcidn de tempo e de historia de autores
como Otero Pedrayo sérvese dunha tradicion que
remonta a escritores como Santo Agostifio, Bos-
suet e Oswald Spengler. A Metafisica, empregada
como unha ciencia do motor do mundo, daquilo
que estaria para alén do home, inscribindoo nunha
moral cosmogoénica, responderia as stias expectati-
vas. Otero Pedrayo elaborou unha teoria acerca das
temporalidades —historicas, xeograficas e teoloxi-
cas onde a terra, desde a formacion xeoloxica, gar-
daria unha consciencia—tamén invocada de manei-
ra imprecisa como alma, idea, principio vital, entre
outros tantos —sobre o devir—. A sociedade, igual-
mente, levaria, segundo Otero Pedrayo, as marcas
dese movemento primixenio (fundador e nortea-
dor). Ese innatismo das ideas tomaba como refe-
rencia as discusions acerca de Espirito (Geis)

corrente nas Filosofias Alemas do século XIX,
como tamén, as Filosofias Cristias (Santo Agos-
tifio). As rapidas transformacions —aceleracion dos
tempos historicos— da sociedade espafiola entre as
ultimas décadas do XIX e inicio do XX exixiran
unha percepcidn da temporalidade que conformase
a sta fe cristia 4 ruptura enton vivida. Deste xeito,
hai que se observar duas cuestions: a) Otero Pedra-
yo, de acordo coa stia vision relixiosa do mundo,
valorizaba a historia na mesma medida que dela
retiraba o lugar de realizacion plena do home; b) se
a tension entre o home e a Natureza dinamizada
nas filosofias e revolucions do século XIX eviden-
ciaba a finitude e fraxilidade do primeiro, Otero
Pedrayo elaborou unha abordaxe que tomaba ese
mesmo home nun movemento de permanencias. O
ser, tal como suxire, era infinito ¢ non pereceria.
Resolvia, desa maneira, aparentemente sen maio-
res conflitos, non sendo os da sua propia fe (cris-
tid), o embate home-natureza.

5. AVIAXE A PE (ETNOGRAFICA) E A
ROMAXE

A viaxe a pé, segundo Vicente Risco no prolo-
go (1929: 7) ao diario de peregrinacién a Santo
André de Teixido, era “mais libre e mais human
que viajar no tren, e d’unha maor convivenza co-a
peisaxe, non deixa de ser, as mais das veces, viajar
como viajan os baules”. Talvez sexa unha alusién
a0 Azorin de Los Pueblos (1905), narrador atento
aos habitantes e lugares da stia Espafia en canto o
“tren sigue corriendo”. Escritores como Azorin, ou
Unamuno, entre tantos, do final do século XIX até
o inicio do XX, produciran unha extensa bibliogra-
fia —historiografica e literaria— sobre as diferentes
rexions do Reino. Supondo que a critica, ainda que
impropia, fose dirixida a eses escritores, ela indica
claramente um desexo de experiencia diferencia-
da. Otero Pedrayo e Vicente Risco corrian territo-
rios, en certa medida, xa cartografados haxiografi-
camente e cando o facian respondian a unha expec-
tativa relixiosa, etnografica e nacionalista. Unha
xornada ao chamado Pico Sacro ou & festa de San
Martifio na cidade de Ourense eran acontecemen-
tos cargados de significados relixiosos e politicos.

6. AXEITO DE CONCLUSION

“F possivel que o que chamamos de pecado seja
apenas a expressdo mitica da consciéncia de nos

mesmos, da nossa soliddo. Lembro-me de que na
Espanha, durante a guerra, tive a revelagdo de
‘outro homem’ e de outro tipo de soliddo: nem
fechada nem maquinal, mas aberta a transcendén-
cia. Sem duvida, a proximidade da morte e a frater-
nidade das armas produzem, em todos os tempos e
em todos os paises, uma atmosfera propicia ao
extraordindrio, a tudo aquilo que ultrapassa a con-
di¢do humana e rompe o circulo de soliddo que
rodeia o homem. Mas naqueles rostos —rostos obtu-
sos e obstinados, brutais e grosseiros, semelhantes
aos que, sem complacéncia e com um realismo tal-
vez encarni¢ado, nos deixou a pintura espanhola—
havia alguma coisa como um desespero esperango-
so, alguma coisa muito concreta e ao mesmo tempo
muito universal. Ndo vi depois rostos parecidos”
Octavio Paz. O Labirinto da Soliddo (1950).
Trad. Eliane Zagury

“- Pois é verdade!... Aqui tem a titi a maleta que
la andou por Jerusalém...Aqui esta, bem aberta,
para todo o mundo ver que é a mala de um homem
de religiao! (...) Olhe, titi, olhe...aqui estdo as
ceroulinhas e as peuguinhas. Isto ndo pode deixar
de ser, porque é pecado andar nu...Mas o resto, tudo
santo! O meu rosario, o livrinho de missa, os ben-
tinhos, tudo melhor, tudo do Santo Sepulcro...”

Eca de Queir6s. 4 Reliquia (1887)

A festa relixiosa e a romaxe tornaronse, segun-
do o imaxinario politico dos galeguismos cristians
as vésperas da Guerra Civil Espafiola, non sé un
tempo de celebracion relixioso, senon igualmente
historico. Se a peregrinacion (relixiosa) se realiza
no encontro e recofiecemento dos monumentos e
signos do camifio que levan 4 ascese espiritual,
estes mesmos signos, en nacionalistas como Otero
Pedrayo, foron igualados a expresions do ser gale-
g0 e, por tanto, expresions dunha politica naciona-
lista. Se a romaxe como ritual relixioso estabelece
un sentido de unidade e pertenza aos que dela par-
tillan, no caso dos galeguistas 0 mesmo Xxesto era
elemento aglutinador ao redor da sta causa politi-
ca. Desta forma, os tempos historicos e os da fe
encontranse, neses contextos, imbricados. A histo-
ria do home, outra cousa non é senén, como afir-
mou reiteradamente Otero Pedrayo, un camifio
para a Cidade de Deus agostiniana: “Pensamos nos
pobos como seres que viven coa esperanza da terra

prometida. Proxectan no futuro unha vida ideal, a
Xerusalén Celeste, a Cidade de Deus que cada un
sofia e espera. Toda experiencia historica reducese
a unha serie de avances e recus neste camifio”. E a
festa relixiosa —peregrinaciéns e romaxes— eran
instantes privilexiados cando se renovaba a alianza
co destino individual e nacional.

Da aproximacion entre a relixiosidade e o
nacionalismo cristian fixouse mesmo a data do 25
de xullo —dia de Santiago de Compostela— como o
dia nacional de Galiza. Outro simbolo nacional por
excelencia, a bandeira da Comunidade Auténoma
de Galiza, reproduce un caliz eucaristico encimado
por unha hostia; recréase, asi, 0 momento da pre-
senza do resucitado nunha nova alianza, desta vez
nacional. A nacion galega, desta maneira, como ai
se suxire e se pretende no simbolo, realizase na
terra e no ceo onde o Futuro e o Paraiso son dunha
mesma orde.

Mais se as romarias e as peregrinacions, segun-
do autores como Otero Pedrayo, respondian ao
anhelo do movemento primixenio, ¢ preciso inda-
gar, igualmente, sobre a viaxe —migratoria e emi-
gratoria— realizada por millares de galegos, entre
as ultimas décadas do século XIX e primeira meta-
de do XX. Mais ca a unha metafisica, recorreron a
mudanza de pais e de paisaxes para crearen un
futuro outro.

O nacionalismo cristian galego de autores
como Otero Pedrayo preferiu facer da nacion algo
que se carrexaba intimamente cal un relicario. E,
neses territorios da emigracion —entre estraflamen-
tos e encantamentos—, preferiu, en todas as oportu-
nidades que visitou comunidades galegas (da dias-
pora) nas Américas, falar mais do porvir e axustar
un encontro xunto ao Pértico da Gloria. Basta per-
correr 0s seus escritos que tratan das viaxes 48 Amé-
rica en visita aos centros galegos para descubrimos
este escritor. Ali encontramos un Otero Pedrayo
que sabia encantar territorios atribuindolles signi-
ficados. Que ¢ a visita as asociacions galegas de
Buenos Aires tendo 4s mans o singular mapa de
Fontan? Galiza reminiscencia, Galiza sofiada. A
historia vivida, definitivamente, non era o tempo
pleno da realizacion do home.

Traducion do portugués: Jesus Alpiste

